
Шундан:

– Аёллар – 4 077,1 минг нафар (49,8 фоиз)
– Эркаклар – 4 104,3 минг нафар (50,2 фоиз).

Ўзбекистонга туристик мақсадларда келаётганларнинг асо-
сий қисмини Тожикистон, Қирғизистон, Қозоғистон ва Россия 
фуқаролари ташкил этган.

Шумтол халқ орасида «ўрис дарахт» 
деб аталади. Тўғриси, шумтоллар Бухо-
ронинг иқлим шароитида у қадар баравж 
ўсмаса-да, унинг иқлимга ниҳоятда чи-
дамли эканини кузатиш мумкин. Бу да-
рахтни селекционер олим «Бухоронинг 
яшил қалқони» деб атаган эди. Бугун 
шумтол жуда камайиб кетди, бирор ерда 
янгидан ўтқазилаётгани ҳам йўқ. 

Манзарали дарахт сифатида фойдала-
наётганимиз нина баргли дарахтлар эса, 
уларга касаллик тарқатувчи ҳашаротлар 
«кўчиб ўтиши» туфайли жуда кўп касал-
ликларга чалинмоқда.   

Бир вақтлар Ромитан туманидаги 
марказий йўллар четига қора арча экил-
ган эди. Уларга йилига 5-6 марта турли 
хил химикатлар билан ишлов берилар ва 
барглари ювиб туриларди. Бу ишларга 
анча вақт ва харажат кетарди, аммо улар 
бу ташвишга яраша на мева, на айтарли 
соя берарди. 

Мен Нодир Девонбеги мадрасаси 

ичида гуркираб ўсиб турган тут дарахт-
ларини кўриб, жой ва иқлимга мос кел-
магани сабабли ўша дарахт келтириб 
чиқарган ташвишларни эсладим.

Хўш, нега кейинги йилларда манза-
рали дарахтлар сифатида кўпроқ нина 
баргли дарахтлар кўчатлари экиляпти? 
Аслида, манзарали дарахтлар, жумладан, 
арча, қора арча, қарағай ва қора қарағай 
табиатан узоқ йил яшаса-да, бизнинг 
иқлим шароитимизда жуда тез қари-
япти. Қарағай (сосна) 15-20 йилга бор-
май, пастки шохлари қурияпти, шунинг-
дек, ҳаво ҳарорати -15 даражада совуқ 
уряпти. Қора арча (можжевельник) эса 
кўп касалликка чалинаётгани оқибатида 
улар ҳам ўсишдан тўхтаётганини куза-
тиш мумкин. 

Кейинги йилларда ўрмон хўжалик-
лари ва ободонлаштириш бўлимлари 
асосан нина баргли дарахтлар етишти-
ришга ихтисослаштирилди. Кимдир 
балхи тут, гужум, чинни гужум, чинор, 

эман ёки шунга ўхшаш дарахтларни 
ўтқазишни истаса-да, уларнинг кўчатла-
рини топиши амримаҳол.  

Албатта, қаердадир ёввойи ўрмонча 
сифатида ҳар хил навли дарахтларни 
аралаш эккан маъқул, аммо қаердадир 
тароватидан баҳра олиш ва имкониятла-
ридан самарали фойдаланиш мақсадида 
фақат бир хил навли дарахтларни қатор 
қилиб ўтқазиш керак. Сўзимнинг исботи 
сифатида шуни айтмоқчиманки, ҳозир 
Бухоро шаҳри кўчаларидаги дарахтларга 
ишлов бериш технологияси турлича 
эканлиги, сувга талабчанлиги, касаллик 
ва зараркунандаларга қарши курашиш 
жиҳатлари бир-бирига мос эмаслиги са-
бабли уларнинг табиий кўркамлигидан 
баҳра олиш чекланган. 

Хожа Баҳоуддин Нақшбанд зиёрат-
гоҳида барқ уриб ўсаётган чинни гужум-
ларни кўриш мумкин. Ниҳоятда сўлим 
манзара. Нега шунақа дарахтларни йўл 
бўйларига ўтқазиш, уларнинг кўчатла-

рини етиштиришни кўпайтириш мумкин 
эмас? 

1966 йилги зилзиладан кейин Тош-
кентда катта бунёдкорлик ишлари олиб 
борилади. Ўшанда марказий майдонда 
жойлашган «Фавворалар хиёбони» 
ёнидаги бир дона каттагина эман да-
рахтини шу жойнинг меъморий ечим-
лари нуқтаи назаридан олиб ташлаш 
лозим бўлади. Масала республиканинг 
биринчи раҳбари даражасигача кўта-
рилади ва Шароф Рашидов «Бу жид-
дий масала, эртага ўзим бориб кўраман 
ва фикримни айтаман», дейди. Эртаси 

куни тонг саҳарда майдонга  келган 
раҳбар юз ёшли эман дарахтининг барқ 
уриб ўсиб турганини кўриб, ҳеч икки-
ланмасдан уни сақлаб қолиш бўйича 
кўрсатма беради. Талабалик даври-
мизда бу дарахт ҳақида кўп гапирилар, 
талабалар шу дарахт остида суратга кўп 
тушишар эди.  Аслида ҳар 
бир дарахтга эҳти-
ёткорлик билан 
муносабатда бў-
лиш лозим. Аф-
суски, ҳозир 
бундай эмас...

Ўзбекистон касаба 
уюшмалари 

Федерациясида 
куну тун фаолият 

кўрсатадиган

мамлакатимизнинг  
турли  ҳудудларида,  

олис  ва  чекка  
қишлоқларида  

яшаётган 
хотин-қизлар  ўз  

муаммолари  бўйича  
исталган  вақтда  

мурожаат  қилиш лари  
мумкин.

Куннинг 
муҳим 

воқеалари
Президент Шавкат  Мирзиёев 

3 февраль куни йирик транс-
порт инфратузилмаси лойиҳалари 
бўйи  ча ҳисобот билан танишди.

*  *  *

3 февраль куни Ўзбекистон 
Республикаси Президенти, Қу-
ролли Кучлар Олий Бош қўмон-
дони Шавкат Мирзиёев раҳбар-
лигида мамлакатимиз мудофаа 
қобилиятини мустаҳкамлаш ма-
салалари муҳокамасига бағишлан-
ган йиғилиш бўлиб ўтди.

*  *  *

Ўзбекистон Республикаси 
Президенти Шавкат  Мирзиёев 
Малайзия Бош вазири Анвар 
Иброҳимнинг таклифига би-
ноан 4-5 февраль кунлари расмий 
ташриф билан ушбу мамлакатда 
бўлади.

*  *  *

Президент Шавкат  Мирзиёев 
3 февраль куни аҳоли бандлигини 
таъминлаш ва инвестициялар 
жалб қилиш бўйича амалга оши-
рилаётган ишлар юзасидан йиғи-
лиш ўтказди.

*  *  *

2025 йил 31 январь куни «Дав-
лат органлари ва ташкилотлари-
нинг расмий веб-сайтлари фао-
лиятини янада такомиллаштириш 
чора-тадбирлари тўғрисида»ги ҳу-
кумат қарори қабул қилинди. Унга 
кўра, 2025 йил 1 мартдан давлат 
органлари ва ташкилотларининг 
расмий веб-сайтлари ва портал-
лари фаолиятини фақатгина Ўз-
бекистон Республикаси ҳукумати 
портали – www.gov.uz’да йўлга 
қўйиш, юритиш, улардаги ахбо-
рот долзарблиги ва хавфсизлигини 
таъминлаш белгиланмоқда.

БУХОРОГА ҲАҚИҚИЙ 
ЯШИЛ ҚАЛҚОН 
КЕРАК Ўтган асрнинг 50-60-йилларида Бухоро пахтачилигининг йирик селек-

ционер олими (раҳматли) Авхат Баталов вилоят раҳбари номига Бухоро 
шаҳри ва вилоятнинг шаҳар-туманлари марказларига асосан шумтол, 
яъни ясень дарахти ўтқазилгани, аммо улар қўпориб ташланаётгани, 
бунга асло йўл қўйиб бўлмаслиги ҳақида хат киритади. 

Статистика

ЎТГАН ЙИЛИ
ЎЗБЕКИСТОНГА 
ҚАНЧА 
САЙЁҲ 
КЕЛГАН?

Менимча, Бухоронинг «яшил қалқони»ни яратиш 
учун йўл бўйларига кам ишлов ва кам сув талаб 
қиладиган, узоқ йиллар ўсадиган, касалликларга 
чидамли, ҳудуд иқлимига мос дарахтларни экиш 
керак. Хусусан, йўл ва ариқлар бўйларига эман, 
терак, чинни гужум, тол, каштан, тут, япон 
софораси каби манзарали дарахтлар экилса, 
мақсадга мувофиқдир. 

Муҳаммадқосим 
ОЛИМОВ,
Ўзбекистон 

касаба уюшмалари 
Федерацияси 

Бухоро вилояти 
кенгаши раиси

Ўзбекистонга 2024 йилда жами 

8,2 миллион
нафар чет эл фуқароси туристик мақсадларда 
ташриф буюрган. Бу борадаги ўсиш суръати 

2023 йилга нисбатан 

1,8 миллион
 нафарга ошган.

– Бизни тарбияланган, касб олган, тилни билган фар-
занд қутқаради. Эртага хоҳлаган институтига кириб 
кета олади, энг яхши ишлар ҳам ўша боланики бўлади… 
Бугун болага фақат билим бериш билан шуғулланмай-
диган бўлсак, косамиз оқармайди, биримиз икки бўл-
майди… Ақлни ишлатадиган бўлсак, энг кўп ойлик ола-
диган, энг яхши ишлар бизники бўлади.

Эркинжон ТУРДИМОВ,
Сирдарё вилояти ҳокими вазифасини бажарувчи

Технологик ривожланиш авж паллага кўтарилган 
бугунги замонда нафақат STEM (Science, Technology, 
Engineering, Mathematics)га асосланган юқори технологик 
кўникмаларни, балки инсонийлик ва ахлоқийлик, ижодий 
ёндашув ва жараёнларни тўла тасаввур қила олишдек 
муҳим малакаларни доимий шакллантириб бориш, бу 
борада мунтазам ўз устида ишлаш ва даврий шахсий 
тафтиш ўтказиш ўта долзарбдир.

Иброҳим АбДУРАҳМОнОВ,
қишлоқ хўжалиги вазири, академик

Келажакка 
қадам 
бугундан 
қўйилади

БУГУН
ламда

ҳАёТгА қАйТДИМ
– Ҳеч ким хаста бўлмасин 

экан. Айниқса, бирданига бу ёруғ 
оламни кўролмаслик хавфи пайдо 
бўлса, нима қилишингизни бил-
май қоласиз. Очиғи, даволаниш, 
жарроҳлик амалиёти учун пулим 
йўқ эди, – дейди Нурота туманида 
яшовчи фуқаро Рўзигул  Тўлаева. 
– Бунинг устига, боқувчимни 
ҳам йўқотганман. Бир суянч, бир 
илинж  га жуда муҳтож эдим. Ана 
шунда «Аёллар дафтари» жамғар-
маси маблағлари ҳисобидан жар-
роҳлик столига ётдим. 

Амалиёт муваффақиятли ўт-
ганидан барча яқинларим билан 
бирга хурсанд бўлдик. Бундай им-
кониятларни яратиб берган Прези-
дентимизга, қолаверса, дардимдан 
халос этган шифокорларга миннат-
дорлик билдираман. Инсон қадри 
улуғланган юртда яшаётганим-
дан ич-ичимдан қувончга тўламан, 
 шукроналар айтаман.

Кармана туманининг «Малик» 
маҳалласида яшовчи фуқаро Гул-
шан Шарибова бир неча йиллар-
дан буён ишсиз эди. Фақатгина 
эрининг топгани билан рўзғор 

теб ратар, оиласига фойдаси теги-
шини, тўкинликка ҳисса қўшишни 
истарди. Бироқ иқтисодий имко-
ниятга эга эмасди. Шу сабабли 
дафтарга тадбиркорлик қилиш 
истагида бўлган эҳтиёжманд хо-
тин-қизлар қаторида қайд этилган 
эди.  

– Чорвачилик билан шуғулла-
ниш истагини билдирганим учун 
банк томонидан ўттиз миллион 
сўм имтиёзли кредит ажратилди, 
–  дейди Гулшан Шарибова. – 
Чорвада барака бўлар экан. Яшаш 
шароитимиз яхшиланди. Олтита 
йирик шохли молимиз бор. Яна 
кўпайтириш ниятидамиз. Кела-
жакда паррандачилик билан ҳам 
шуғулланмоқчимиз. Ҳақиқатан 
ҳам, «Аёллар дафтари» ҳар бир 
аёлнинг муаммо ва дардларига 
малҳам экан. 

ХАТЛОВ бОШЛАнДИ
Шу кунларда мамлакатимизда 

«Аёллар дафтари» тизимининг 
6-босқич жараёнларига старт берил-
гани ҳам ушбу йўналишда амалга 
оширилаётган  ислоҳотлар натижа-
дорлигининг яққол исботидир. Ко-

нимех, Навбаҳор,  Қизилтепа, Ха-
тирчи, Нурота, Ғозғон ҳамда Навоий 
туман-шаҳарларида бу жараённи са-
марали ташкил этиш хусусида семи-
нарлар ўтказилди. 

«Аёллар дафтари» тизими-
нинг 6-босқичи юзасидан Жа-
моатчилик назоратини ўрнатиш 
бўйича Навоий вилояти ҳокими 
ўринбосари М.Мамадиярова 
ҳамда Ўзбекистон касаба уюш-
малари Федерациясидан бирик-
тирилган масъул – Тўхта Бозо-
ров  амалга ошириладиган ишлар 
хусусида сўз юритиб, ижтимоий 
ҳимояга муҳтож аёлларни эъти-
бордан четда қолдирмасликни 
алоҳида таъкидлашди.

Шунингдек, сўзга чиққан-
лар жойларда хонадонма-хонадон 
юриб, эҳтиёжманд хотин-қизлар 
билан суҳбатлар ўтказиш орқали 
уларни қийнаётган муаммоларни 
аниқлаш ҳамда уларга манзилли 
ёрдам кўрсатиш каби мезонлар 
ҳақида тегишли тавсиялар бе-
ришди.    

Умид ХУДОйқУЛОВ
«ISHONCH»

Касабақўм қайта сайланди
Дастлаб меҳнат жамоасининг умумий 

йиғилишида мазкур таълим муассасасида 
меҳнат қилаётган ходимларнинг ижтимо-
ий-иқтисодий, ҳуқуқий манфаатларини ҳи-
моялашга қаратилган маъмурият ва касаба 
уюшма қўмитаси ўртасида тузилган жамоа 
шартномасининг ўтган йилда бажарилиши 
юзасидан мактаб директори Дилафрўз Магру-
пова ва касаба уюшма қўмитаси раиси Гул-
сара Сайдалиеванинг ҳисоботлари тингланди. 
Уларнинг таъкидлашича, жамоа шартномаси 
бандларининг барчаси бажарилган. Ишчи-хо-
димлар ўзларининг касб маҳорати ва малака-
сига мувофиқ иш билан банд бўлиб, меҳнат 
ҳақларини ўз вақтида олишган.

Мактаб 1961 йилда қурилиб, фойдала-
нишга топширилган. Сўнгги йилларда ҳар 
ойда 50 миллион сўмдан ортиқ қўшимча 
 маблағлар таълим даргоҳи моддий базасини 
мустаҳкамлаш билан бир қаторда, педагог-хо-
димларга қўшимча рағбатлантирувчи тўлов-
ларни ҳам амалга оширишда қўл келмоқда.

Меҳнат жамоасининг умумий йиғили-
шида жамоа шартномасига 2025 йил учун қў-
шимчалар таклиф этилди ва тасдиқланди.

Шундан сўнг мактаб бошланғич касаба 
уюшма қўмитаси раиси Г.Сайдалиева касаба 
уюшма ташкилотининг ҳисобот даврида олиб 
борган фаолияти тўғрисида маълумот берди. 
Таъкидланишича, 2020 йилдан шу кунга қа-
дар 5 та умумий йиғилиш, 20 та қўмита маж-
лиси ўтказилган. Жамоа шартномаси муҳо-
камасига оид меҳнат жамоасининг умумий 
йиғилишлари режа асосида ташкил этилган. 
Ходимлардан турли йўналишларда 30 дан ор-

тиқ ариза тушган ва улар ижобий ҳал этилган. 
Касаба уюшмасининг асосий вазифаси 

– меҳнат муҳофазасини янги иқтисодий му-
носабатларга мос равишда ташкил этиш, 
меҳнаткашларнинг ҳақ-ҳуқуқлари ва ман-
фаатларини ишончли ҳимоя қилишдан ибо-
рат. Йиғилишда бошланғич ташкилот шу 
асосда фаолият олиб бораётгани эътироф 
этилди.

Амалий семинарда кун тартибига кири-
тилган барча масалалар атрофлича муҳокама 
этилиб, тегишли вазифалар белгиланди. Ка-
саба уюшма қўмитаси раислигига тавсия 
этилган 3 нафар номзоддан кўпчилик овоз 
билан Гулсара Сайдалиева мактаб касаба 
уюшма қўмитаси раиси этиб қайта сайланди. 

Касаба уюшма қўмитаси аъзолари тармоқ 
ходимлари касаба уюшмаси Юнусобод ту-
мани Конференциясига делегат ҳам сайлаб 
олишди.

Умумий йиғилишларнинг кун тарти-
бидаги масалалар тўлиқ муҳокама этил-
гач, Таълим ва фан ходимлари касаба уюш-
маси Рес публика кенгаши раиси ўринбо-
сари, профессор Шуҳрат Жалилов ва бошқа 
 масъуллар жорий йилнинг февраль-апрель 
ойларида бош ланғич ташкилотларда сай-
ловлар ҳамда апрель-май ойларида ту-
ман кенгашларининг конференцияларини 
ташкил этиш ва ўтказиш юзасидан қатор 
тавсия лар беришди.

гулрухбегим ОДАШбОЕВА,
Эъзоза УМУРЗОқОВА (фото),

«ISHONCH» мухбирлари

Ҳар бир аёл эътиборда

Мамлакатимизда инсон қадри ҳар нарсадан устун. Айниқса,  ижтимоий ҳимояга муҳтож хо-
тин-қизларни қўллаб-қувватлаш, уларнинг манфаатларини ҳимоя қилиш энг устувор вазифалар-
дан биридир. Ана шу мақсадда давлатимиз раҳбари ташаббуси билан бошқа ҳеч бир мамлакатда 
учрамайдиган ноёб механизм – «Аёллар дафтари» тизими жорий этилди.
Навоий вилоятида ҳам ўтган давр мобайнида 108 171 нафар хотин-қизнинг 10 дан ортиқ турдаги 
муаммолари айнан «Аёллар дафтари» тизими асосида ҳал этилди.
«Аёллар дафтари»нинг 5-босқичига киритилган 30 минг 86 нафар хотин-қизнинг 29 927 нафарига 
 бандлик хизматлари, имтиёзли кредит, моддий ёрдам, ижара тўлови, уй таъмири, тиббий, психологик 
ва ҳуқуқий ёрдамлар кўрсатилди. Мазкур чора-тадбирларга 31 млрд. 196 млн. сўм сарфланди.

Иш ҳақи 
тўлаб 

берилди
Муҳаммадали Абдураҳи-
мов Ёзёвон тумани тиб-
биёт бирлашмасининг қон 
қуйиш бўлимида навбатчи 
фельдшер бўлиб ишлайди. 
Шу билан бирга, қабулхона 
бўлимида ҳам соат 17:00 
дан 00:00 гача қўшимча 
вазифани бажаради. Аммо 
негадир бу иши учун унга 
ҳақ тўланмайди. Иш бе-
рувчига бу ҳақда бир неча 
марта айтгани бефойда 
кетди. 

Ярим тунгача ишлаб, иш 
ҳақи тўланмаётганидан но-
рози бўлган Муҳаммадали 
Абдураҳимов касаба уюшма-
ларига мурожаат қилиб, ушбу 
масалада кўмак сўради. 

Мурожаат меҳнат инспек-
торлари томонидан ўрга-
ниб чиқилди. Шу жараёнда 
Муҳаммадали Абдураҳимовга 
уч ой мобайнида қабулхона 
бўлимида ишлагани учун 1 
миллион 800 минг сўм иш 
ҳақи тўланмагани маълум 
бўлди. Ўрганиш якунларига 
кўра, унга ушбу маблағ тўлаб 
берилди.  

– Ўз аъзоларини ҳар қа-
дамда қўллаб-қувватлаб ке-
лаётган, кўмак зарур бўл-
ганда ёрдамини аямаётган 
Ўзбекистон касаба уюшма-
ларига раҳмат айтмоқчиман, 
– дейди Муҳаммадали Аб-
дураҳимов. – Мурожаатим 
қисқа муддатда кўриб чиқи-
либ, ижобий ҳал этилди. Мен 
шундай нуфузли ташкилот 
ҳимоясида эканимдан мам-
нунман. 

Равшанбек ФОЗИЛОВ,
Соғлиқни сақлаш 

ходимлари касаба уюшмаси
республика кенгашининг

  Фарғона вилояти бўйича 
меҳнат инспектори

таълим ва фан ходимлари касаба уюшмаси тошкент шаҳар кенгаши Юнусобод ту-
манидаги 96-мактабда жамоа шартномалари ижроси, ҳисобот-сайловларни ўтка-
зиш бўйича амалий семинар ташкил этди. Унда Республика кенгаши, туман кен-
гашлари раислари, олий таълим муассасалари касаба уюшма қўмиталари раис-
лари ҳамда тошкент шаҳар мактабгача ва мактаб таълими бошқармаси вакиллари 
қатнаш дилар.

– Бекор қилибсан, ундоқ қиламиз, бундоқ қила-
миз, дея бошни гаранг қилувчиларни кўпайтириб-
сан, текширувчилар ортидан чопиб юрарканман-да, 
– дея аччиқланди Зоҳид аёлига. – Ишсизлигим ет-
маганидек, бу ташвишни ҳам бошимга солибсан-да. 
Шу кам эди, ўзи...

Воқеалар ривожи Зоҳид Ширинбоев ўйлагани-
дек бўлиб чиқмади. У уйидан бир қадам жилгани 
ҳам, ҳеч ким безовта қилгани ҳам йўқ. Мурожаат қи-

линганидан ҳафта ўтиб, собиқ ишхонасидан чақирув 
хати олди. Унда  сўнгги ҳисоб-китоб қилиш ва кор-
хонада қолиб кетган пулларини олиб кетиш сўрал-
ган эди. Касаба уюшмалари меҳнат низосига оид 
мурожаатни ҳуқуқни муҳофаза қилувчи идоралар 
эътиборига ҳавола қилган, Пастдарғом тумани про-
куратураси ушбу қонунбузарликни ҳал этган эди.

– Собиқ корхонадаги иш ҳақларим миқдори, 
сўнг  ги ҳисоб-китобларга кўра, 17 миллион сўмни 

ташкил этди, – дейди Зоҳид Ширинбоев. – Инсон-
ларга беминнат, беғараз елкадош бўлаётган касаба 
уюшмаларига миннатдорлигимизни етказсангиз...

Бугунги кунда жамоат ташкилотига дил изҳорла-
рини етказишга иштиёқмандлар оз эмас.  Айрим но-
маларни титроқсиз ўқиб бўлмайди. «Ёстиқ тортиб, 
тўшакда ётиб қолганимда, касаба уюшмалари суянч 
бўлди», дея изҳори дил қилганлардан бири ургутлик 
Чарос Суяровадир. Унинг баён этишича, мурожаа-
тидан сўнг туман неврология бўлими, поликлиника 
шифокорлари хонадонида бўлиб, чуқур текширув 
ўтказиб, дардига дармон бўлишган. У қалбида ҳа-
ётга умид уйғотган ташкилотдан беҳад мамнун.  

Халқимиз яхшиликни, беғараз тиргак бўлган-
ларни асло эсдан чиқармайди. Эл ташвишини ўз 
дарди деб билган касаба уюшмалари кечаю-кундуз 
бедор.  Бу ерга ийманмай келаверинг, эшик сизга 
 доимо очиқ...

нурилла ШАМСИЕВ
«ISHONCH» 

Ҳаётга умид уйғотувчи ташкилот
 «Самарқанд махсус сув пудрат» МЧЖда ҳайдовчи бўлиб ишлаган Зоҳид Ширинбоев ўтган йил-
нинг август ойида ўз хоҳиши билан ишдан бўшади. Бунинг асосий сабабларидан бири, ойлик маош 
тўлаб беришдаги узилишлар эди. Устига-устак, маъмурият жамият ҳисобида маблағ йўқлигини 
рўкач қилиб, у билан ҳисоб-китоб ишларини якунига етказмади. Ўтган ойлар оила учун осон кеч-
мади. Бўш қоп тик турмайди, деганларидек, етишмовчилик азобининг энг кўпини уй бекаси ва уч 
нафар фарзанд тортди. Ғурур Зоҳид Ширинбоевни кунни МЧЖ эшигида сарғайиб ўтказиш, ташкилот 
«пешволари»га ялиниб-ёлворишга йўл қўймади. Аммо аёли бу ноҳақликни «ҳазм» қилолмади. 
Дардини 1211 рақамли «Ишонч телефони»га тўкиб солди.

«Ҳавосиз» Теҳрон
Теҳронда ҳаво ифлосланиши юқори даражага кўтарил-

гани боис мактаблар ёпилади. Дарслар масофадан ўткази-
лади. 

Ҳаво ифлосланиши даражаси бир кубометрда 150 мик-
рограммга етди, бу шаҳар аҳолисининг саломатлиги учун 
хавфлидир. Эльбурз вилоятидаги мактаблар ҳам ёпилади.

Ифлосланишнинг асосий сабаблари сифатида аҳоли зич-
лиги, ёқилғи сифати пастлиги ва қишда ҳаво айланиши суст-
лиги кўрсатилмоқда.

Муҳокамада
 Ғазо сектори

Туркия ташқи ишлар вазири Ҳоқон Фидан Доҳада 
ҲАМАС Шўроси раиси Муҳаммад Дарвиш Исмоил 
ва ҳаракат Сиёсий бюроси аъзолари билан учрашув 
ўтказди, дея хабар берди Туркия ташқи ишлар вазир-
лиги.

Томонлар Ғазо секторидаги гуманитар вазият ва ўт 
очишни тўхтатиш имкониятларини муҳокама қилди.

Илон Маскда АҚШ федерал тўлов
 тизимига кириш имкони бор

Маълумотларга кўра, АҚШ Молия вазирлиги Скотт Бессент раҳбарлигида Илон Маск-
нинг DOGE ходимларига федерал тўлов тизимига кириш имконини тақдим этган.

Тизим йилига 5 триллион долларлик тўловларни қайта ишлайди ва миллионлаб фуқа-
роларнинг шахсий маълумотларини қамраб олади. Маск аввал Бессентнинг тайинловини 
танқид қилган ва ўз номзодини илгари сурган эди.

DOGE федерал идоралар харажатлари устидан назоратни кенгайтиришни талаб қил-
моқда. 

Нетаньяҳунинг 
рафиқасига қарши 

тергов бошланди
Исроил Бош прокуратураси бош вазир Бинья-

мин Нетаньяҳунинг рафиқаси Сарага қарши тер-
гов бошланганини эълон қилди.

У эрининг иши бўйича гувоҳларга қарши кампа-
нияларни ташкил қилишда гумонланмоқда. Полиция 
ва кибержиноятларга қарши кураш бўлими 12-канал 
репортажидан сўнг терговни бошлади.

Сара Нетаньяҳунинг адвокати ишни «сиёсий 
сабабларга кўра қўзғатилган» деб атади.

Агар қайсидир ишга аёл аралашган бўлса, аминманки, ҳаммаси яхши бўлади. 
Менга бари кундек равшан, дунёни аслида аёллар бошқаради.

Габриэл Гарсиа Маркес



Ishonch 3
ПСИХОЛОгЛАРгА МУҳТОж 

бўЛМАйЛИк ДЕСАк...
Сериал. Унинг инсон ҳаётига ижобий ва салбий таъсири 

бўлади. Ижобий таъсири айримларидаги ҳақиқатлар киши 
қалбидаги айтолмаган дарди, билдиролмаган фикрлари бў-
либ чиқади. Қайсидир жиҳатдан шукроналик туйса, бошқа-
сида ўз ҳаётини кўради, қай биридан ўзидаги муаммоларга 
ечим топади. Бошқа биттасидан эса...

– Тан олиш керак, айни кунларда намойиш этилаётган 
миллий сериалларимизда ҳақиқат ҳам йўқ эмас. Масалан, 
биргина «Алфонслар»ни оладиган бўлсак, ундаги ҳолатлар 
ҳаётимизга кириб келяпти. Ҳақиқатан ҳам, ўсмир йигитлар-
нинг бойликка, осон пул топишга қизиқишлари, истаклари 
алдов йўли билан қизлар ишончига кириш ёки ўзидан ёши 
катта аёллар қўлида ўйинчоқ бўлишга олиб боряпти. Бу аччиқ 
бўлса ҳам ҳақиқат. Чунки бундай ҳодисаларни ҳаётимизда 
ҳам кўриб турибмиз, – дейди психолог Шаҳнозахон Сид-
диқова. – Салбий томонларига келадиган бўлсак, афсуски, 
жудаям кўп. Чет эл сериаллари инсонлар ҳаётида жуда катта 
роль ўйнайдики, шахсий ривожланиш учун китоб ўқинг, ил-
мингизни оширинг, ҳаётингизда ўзингиз маркетолог бўлиб, 
иқтисодни ўрганинг, замон ривожланган, онлайн дарс ларга 
қатнашинг, дейилса, саноқли кишиларни  айтмаганда, кўпчи-
лик бефарқ. Аксарияти кераксиз фильмлар ташвиши билан 
банд. 

УлАР ЁҚТИРИБ КЎРГАН ЧеТ Эл СеРИАллАРИ 
ҚАҲРАМОНлАРИ ҲАЁТИДА ЯШАБ КЎРГАНДеК 
БЎлИШАДИ, ИСМлАРИНИ ФАРЗАНДлАРИГА 
ҚЎЙИШГАЧА БОРАДИ. БУ ҚАДРИЯТИМИЗ, МИл-
лИЙлИГИМИЗГА ЁТ БЎлИБ, МИллАТИМИЗГА Ке-
лАЁТГАН ХАВФ, ДеСАК, МУБОлАҒА БЎлМАЙДИ. 
КОРОНАВИРУС ТАРҚАГАНДА ПАНДеМИЯ БЎл-
ГАНИДеК, БУ ҲАМ ПАНДеМИЯНИНГ БИР КЎРИ-
НИШИ. ЯъНИ ЎША СеРИАллАР ОҚИБАТИДА ЭР-
лАРГА НИСБАТАН АЁллАРНИНГ ТАлАБ ВА ИС-
ТАКлАРИ КЎПАЙИБ КеТЯПТИ. БАъЗИ ҚИЗлАР 
СеРИАллАР ҚАҲРАМОНлАРИДеК ЙИГИТлАРГА 
ТУРМУШГА ЧИҚИШНИ ИСТАБ ҚОлИШМОҚДА. 
БУНИНГ ТАСДИҒИ ЎлАРОҚ, ҲОЗИР ҚИЗлАРНИНГ 
ИРҚИ, ДИНИ, МИллАТИ БОШҚА БЎлГАН ХОРИЖ-
лИК ЭРКАКлАР БИлАН НИКОҲ ҚУРИШ ҲОлАТ-
лАРИ КЎПАЙМОҚДА. КИШИНИ ҚАЙҒУГА СОлА-
ДИГАНИ ШУНДАКИ, БУ БИлАН МИллАТИМИЗ, 
ЎЗБеКЧИлИГИМИЗ, ОДДИЙРОҚ ҚИлИБ  АЙТСАК, 
ЗОТИМИЗГА ПУТУР еТМОҚДА. 

Биз қонимиз, ўзбеклигимиз, ўзлигимизни сақлашимиз ке-
рак, деган миллий ғояда шаклланишимиз лозим. Тўғри, ин-
сон зерикади, ҳаётда нима биландир чалғигиси келади. Ўз-
бек сериалларидаги оила, қайнона-келин муаммоси, севги, 
хиёнат, яъни бир хил вазиятлар эса инсонни зериктиради. 
Ҳақиқатан ҳам, савиясиз кинолар кўплиги учун ҳақиқий об-
разларни чет эл фильмларидан излашга одатланиб қолдик. 
Яқинда Ибн Сино ҳақида бир сериал кўрдим. Аслида Ибн 
Сино бухоролик, Ўзбекистон, кўҳна Туркистон фарзанди. 
лекин мазмун-моҳияти, савияси ниҳоятда кучли бу фильмни 
турк кинематографлари ишлаб чиқарган. 

Қанийди бу каби тарихий шахсларимиз ҳақидаги сериал-
лар ўзимизда ишланса... Амир Темур, Ибн Сино, ал Хораз-
мий, ат Термизий, Алишер Навоий, Бобурнинг ҳаёти лен-
тага кўчса, Шукур Бурхонов – Шоҳ Эдип, Аброр Ҳидоятов 
–  Отелло, Обид Юнусов – Ўткурий, Зайнаб Садриева – Фар-
монбиби образини яратганидек, ролларни муносиб актёрлар 
ўйнаса, халқимиз руҳияти, қадриятига жуда ҳам катта таъсир 
қилиб, одамларнинг психологларга муҳтожлиги қолмас эди. 

АСЛИяТИМИЗгА қАРАб яШАШнИ 
ўРгАнИШИМИЗ ЛОЗИМ

Ички дунёсини таҳлил қила оладиган шахсда ўзим ким-
ман, аслим ким, кимнинг авлодиман, кимга муносиб бўли-
шим керак, деган фахр, ичидаги бир ғурур кучли шаклланган 
бўлади ва у жамиятда ҳеч кимга ёмонлик қилмайди. 

Тарихдан билганимиз – бир мамлакатни босиб олмоқчи 
бўлишса, у давлатга касаллик тарқатишаркан. Халқ жанг 
қилиш, ватан ҳимояси деган олий вазифасидан чалғиб, ўша 
дардга ечим топиш учун банд бўлиб қолар экан. Ёки масха-
рабозларни  кўп юборар эканки, улар одамларни миллат ҳи-
мояси, ватанпарварликдан чалғитиш учун ҳазил-мутойиба-
ларга зўр беришар экан. 

Ўзимизга керак бўлмаган, ёлғонлиги билиниб турган се-
риалларга муккасидан кетаверсак, бизда ҳам мана шундай 
емирилиш бўлмайди, деб айта олмаймиз. Ёлғончи, ўғри, каз-
зоб, фоҳишани остонасидан киргизмайдиган ғурурли инсон-
лар телевизор қаршисида ҳам оиласига мана шундай сери-
алларни тақиқлай олса, албатта, ўсиш бўлади. Бизда телеви-
дениега бориб, реклама бермоқчи бўлган тадбиркор «Кечки 
олтидан тунги ўнгача бўлган вақтдаги кетма-кет қўйилади-
ган сериаллар орасига қўяйлик, чунки инсонлар ҳар қан-
дай ишини йиғиштириб, уларни кўради, энг яхши вақт шу 
пайтга сизнинг рекламангизни жойлаш» деган жавобни 

олади. Бинобарин, бу пайтда баъзи юртдошларимиз бор 
ишини йиғиштириб, дунёдан кечиб, ўша фильмни кўради. Бу 
манқуртликнинг бир тури, аслида. Бундай одамларни бошқа-
риш жуда ҳам осон. Кимгадир тобе бўлганнинг ичида қарам-
лиги бор. У ҳамиша кутиб, талаб қилиб яшайди. 

Чуқурроқ ёндашган ҳолда, «севги»ни олиб кўрайлик. Севги 
– бир туйғу, талаб-истакнинг бир тури. Уни илоҳийлаштирма-
ган маъқул. Сиз кимнидир ёқтирасиз-да, унинг талабини бажа-
рувчи қулга айланасиз. У хоҳ эру хотин, хоҳ икки дўст, хоҳ ака-
ука, опа-сингил – қаршингиздаги инсонга ҳам талаб қўйишни 
бошлайсиз. «Сенга уни қилдим, сен қилмадинг», каби. Энг но-
зиги – фарзандингизга нисбатан севгини олайлик: унга ҳам 
«сен яхши кўрган боламсан, ундай ё бундай бўлишинг керак», 
деган талабни қўямиз. Умуман, фарзандингиз, турмуш ўртоғин-
гиз, севган инсонларингиздан мана шундай севги талабларини 
кўпроқ талаб қилишни бошлайсиз. Бу оилага нотинчлик олиб 
киради. Жанжалларга сабаб бўлади. 

Биз сериаллар оқибатида мана шундай севги исканжа-
сидамиз, десак, тўғри бўлади. Яъни улар орқали кимлар-
нингдир севгисини кузатиш, оилавий муаммосига арала-
шиш, кўр-кўрона уларни таҳлил қилиш – бу билан ана шун-
дай вазиятларни ҳаётимизга ўзимиз тортиб олиб кириб 
қўйган, ўша вазиятларни яшаб беришга мен тайёрман, деган 
бўламиз. Қани эди халқимиз тушуниб, ана шундай кераксиз 
ахборотлар манбаидан ўзига чеклов қўйганда, эди ҳаётлари 
сокин, тинч ва қувончга тўла бўлган бўларди. Биз аслида се-
риалларга эмас, балки ички дунёмиздаги аслиятимизга қараб 
яшашни ўрганишимиз лозим. 

кИМ ғОЛИб?
«Ҳовли» номли турк сериалида мажбуран севдириш ло-

зимлиги, акс ҳолда, «ҳаётига нуқта қўйилиши» талқин қили-
нади. Маънавият, қадрият, миллийлик, урф-одатлар, иффат, 
ор-номус, ҳамият деган туйғулардан эса дарак йўқ. Эъти-
борни тортган яна бир жиҳат – бу фильм ҳам ёшларга су-
ицидни «эслатган». Одамлар ўзгариб, аёллар гиёҳвандликка 
ружу қўйгани ва бу оддий ҳол эканлиги, энг ёмони, қизларга 
зўравонлик қилиниши кўрсатилади. Ўз жонига қасд қилишга 
мажбур қилинаётган саҳналар бисёр.

«Фазилатхоним қизлари», «Сўйла қора, денгиз» ва бошқа 
кўплаб сериалларда ҳам қатор таҳдидлару иллатлар намойиш 
этилади. Бой ва камбағал ҳаёти солиштирилади. Келин қай-
нонани масхара- лаши, фарзанд ота- онани 
менсимаслиги ,  оилали аёлнинг ўйнаш ту-
тиниши каби лавҳалар томошабиннинг 

дий- дасини қотиряпти.
Энг ёмони, сериал-

ларнинг ранг-баранг-
лиги, айниқса, ундаги 

қиз-жувонларнинг ичиши, очиқ, тор, калта либосларда на-
моён бўлиши, енгилтаклик, ўйин-кулгуга берилиш, мода, 
ҳаддан ортиқ бўяниш, юзнинг табиий ҳолати пластик жар-
роҳлик йўли билан ўзгартирилиши, оила муносабатларига 
енгил қараш кабилар аёллар ва ёш қизларни ўзига жалб эт-
моқда. Татуаж, ботокс, улама киприк қўйиш каби ҳолатлар 
қиз ва аёлларимизнинг ҳуснига «ҳусн» қўшмоқда. 

Оилавий ажримларнинг олдини олиш, оила муқаддасли-
гини англатиш бўйича қилинаётган кенг кўламли ислоҳотлар 
кучи битта сериал «мева»си олдида ожизлик қилиб қолма-
яптимикан?! Бу ерда ким ғолиб?!

ОММАгА ОЛИб чИқИШ ўРИнЛИ ЭДИМИ?

ГАЗеТХОНлАРНИНГ ЁДИДА БЎлСА, НАШРНИНГ 
ЎТГАН СОНлАРИДА ТелеСеРИАллАРНИНГ 
БИРИДАГИ ВОҚеА – ИЧКИЙИМ МОЖАРОСИ 
ҲАҚИДА МУлОҲАЗА ЮРИТГАНДИК. БУ МАВ-
ЗУНИ КЎТАРИШГА САБАБ БЎлГАН КАДРНИ ЭСА 
ИККИ ТОМОНлАМА ТАҲлИл ҚИлИШ МУМКИН. 
БАлКИ ҲАЁТДА ЎЗ КелИНИНИ ШУНАҚА ТеК-
ШИРИБ ТУРАДИГАН ҚАЙНОНАлАР ҲАМ БОРДИР. 
леКИН БУНИ ОММАГА ОлИБ ЧИҚИШДАН КЎЗ-
лАНГАН МАҚСАД Не? БУ ТОМОШАБИНГА НИМА   
 БеРАДИ? НИМА, ҲОЗИР ҲАММА ЎЗБеК ОИлАСИ 
МАНА ШУНДАЙ МАЙДА-ЧУЙДА, ИКИР-ЧИКИР, 
ИЧКИЙИМ МУАММОСИ БИлАН ЎРАлАШИБ ҚОл-
ГАНМИ? НАҲОТКИ, БУ ҲОлАТ МАНТИҚҚА ҲАМ, 
ЭТИКАГА ҲАМ, ЭСТеТИКАГА ҲАМ, ҚЎЙИНГКИ, 
БИРОН-БИР ҚОлИПГА ҲАМ ТЎҒРИ КелМАСлИ-
ГИНИ ЎША РеЖИССЁРУ АКТЁРлАР, СцеНАРИЙ-
НАВИСлАР БИлИШМАСА?

– Психолог назари билан таҳлил қилсак, қайнона бу ерда 
ўзининг соддалигидан азият чеккан. Ҳаёт йўлида бу нарса-
ларни уят билган, ор-номус, қўшнилар, қайнона-қайнотам 
нима дей ди, деган ҳар хил қўрқувлари орқали турмуш ўр-
тоғи билан ҳам нормал ҳолатда муносабатда бўлолмаган, ўзи 
хоҳлаган ҳаётида яшолмаган, бир сўз билан айтганда, тан 
олинмаган инсон образида кўринади. Келинга келсак, сод-
дагина кийинган, камтаргина, ерга қараб ибо билан гапириб 
турган образда бўлиб, қалбида эркинлик бор. Қалбида ўзига 
бўлган ишончи, яъни ҳар бир соҳани эплай оламан, уддалай 
оламан деган қизлиги кўриниб турибди. Тан олинган инсонга 
эса чегара йўқ, – дея ҳолатни изоҳлайди Шаҳнозахон Сид-
диқова. – Психотроп моддалар 

 истеъмол қи-
л и ш , 

сигарета чекиш, очиқ-сочиқ кийиниш ёки шаллақилиқ қи-
лиш – булар ҳам аслида чегаралар. Чегарасини ёриш учун 
инсонлар бузуқ фикрларга боради. лекин ёшлигидан фар-
зандларимизга тўғри тарбия берсак,  чегаралар, тақиқларни 
тўғри  тушунтира олсак, яъни жазоламай, калтакламай, ни-
мадандир маҳрум қилмай, уйга қамаб қўймасдан тўғри фи-
крлар билан ёндашсак, келажакда иродасига ишонган, ёмон-
ликни ҳам, нафратни ҳам ўзига тортмайдиган фарзандга ай-
ланади. Яъни у ёмонлик, бузуқлик қилишдан аввал ўзи билан 
ўзи гап лашадиган бўлади. Унга уни қилма, буни қилма, деб 
тақиқ қўйиш шарт эмас. 

ФАРЗАНДлАРИМИЗНИ БОлАлИГИДАН 
КАлТАК лАБ, УРИБ, ҲАР БИР ГАПИРГАН ГАПИ, 
ҲАРАКАТИДАН КАМЧИлИК ТОПИБ, КЎП ЖАЗО-
лАСАК, ЎЗИГА БЎлГАН ИШОНЧИ ПАСАЙИБ Ке-
ТАДИ. ИШОНЧИ ПАСТ ИНСОННИНГ ҚАлБИДА 
ЭСА ОҒРИҚ КУЧлИ БЎлАДИ, ЯъНИ ҲеЧ КИМГА 
ЁҚМАЙМАН, ҲеЧ КИМГА КеРАК ЭМАСМАН 
ЁКИ ЎЗГАлАРНИНГ МеНГА РАҲМИ КелИШИ 
КеРАК ДеГАН БеЧОРАҲОл ОБРАЗГА ЎТИБ ҚО-
лАДИ. ҲАР БИР НАРСАГА ЖАБРДИЙДА ОБ-
РАЗИ ОРҚАлИ ТАъСИР ҚИлИШНИ БОШлАЙДИ. 
МАНА ШУНДАЙ ҲОлАТДАГИ ҚАЙНОНАлАРДА 
ҲАМ ЖАБРДИЙДА ОБРАЗИ БОР. КелИНИМ 
МеНГА, КЎНГлИМГА ҚАРАМАДИ, ЯХШИ ИШ 
ҚИлМАДИ ЁКИ ЎҒлИМНИ ЙЎлДАН УРЯПТИ 
КАБИ ХАЁллАРГА БОРАДИ. УНДА ҲАР ҚАНДАЙ 
ҲОлАТДА ҲАМ МеН ОНАМАН, ФАРЗАНДИМ 
БАХТлИ БЎлИШГА, КелИНИМ БИлАН ГЎЗАл 
ЯШАШГА ҲАҚлИ ДеГАН ФИКР БЎлМАЙДИ. Ке-
лИНИДАН ҲАМ, АРЗИМАГАН ҲОлАТДАН ҲАМ 
КАМЧИлИК ТОПА БИлАДИ. ЧУНКИ УНДА ФАР-
ЗАНДИНИ ҚИЗҒАНИШ, РАШК ҚЎЗҒАлАДИ. АС-
лИДА ҚАЙНОНА УЧУН ЎҒлИ КЎЧАДАН НИМА-
НИДИР ИЗлАШИ ЭМАС, ИЗлАГАН НАРСАСИНИ 
УЙИДАН, ОИлАСИДАН ТОПА ОлИШИГА ИМКО-
НИЯТ БеРИШИ ЖУДАЯМ КАТТА БАХТ. ЧУНКИ 
ФАРЗАНДИ НИМАНИКИ ИСТАСА, ЎЗИНИНГ 
ЖУФТИ ҲАлОлИДАН ТОПГАН БЎлАДИ.

лавҳа эса омма эътиборига ҳавола этилгани яхши иш бўл-
мади. Энг ёмони, бу ерда оилавий қадриятлар асралмаган, 
парда ортидаги гаплар кўчага чиқиб, маънавиятимизга дарз 
етган. Бу ўзликка ҳам, ўзбекчиликка ҳам тўғри келмайди. 
Зеро, оила муқаддаслиги борасидаги кўринмас ришталарни 
асрашимиз лозим. Аслида бундай роллар таниқли артист-
ларга ярашадими? Ахир, элда таниқли бўлган санъаткорлар-
нинг ўз даражаси, ўз мени бўлиши керак эмасми? Наҳотки, 
улар исталган куйга ўйнаб, мақомга йўрғалаб кетаверса?!

Шу ўринда тарбиявий аҳамиятга молик миллий сериал-
ларни кўпайтириш, МТРК хазинасига айланган, маънавияти-
мизни кўрсатиб берадиган, ёшларни ўқишга, ҳунарга, оиласи 
ва Ватанини муқаддас билишга ундайдиган видеофильм-
ларимиз, спектаклларимиз намойишини йўлга қўйиш, хо-
риждан олиб келинаётган фильмлар ва рекламаларни аввал 
экспертизадан ўтказиш, улар миллийликка путур етказмас-
лигини таъминлаш лозим. Токи, томошабин ўзимизнинг си-
фатли кино ва сериалларимизни севиб томоша қилсин. Бу на-
фақат ёшларимиз, балки жамият тақдирига ҳам дахлдордир.

МУТАСАДДИЛАР нИМА ДЕйДИ?
2022 йил 1 март куни бўлиб ўтган видеоселектор йиғи-

лишида Президент Шавкат Мирзиёев телеканалларда эфирга 
узатилаётган айрим сериалларни танқид қилиб, уларда хо-
тин-қизлар образи жуда юзаки, салбий бўёқларда тасвирла-
наётгани аҳолининг ҳақли эътирозларига сабаб бўлаётгани, 
бундай ҳолатлар дунёқараши ҳали шаклланмаган қизлар тар-
биясига салбий таъсир кўрсатаётганини таъкидлаган, мута-
саддиларга ибратли хотин-қизлар образлари акс эттирилган 
юксак бадиий кино ва саҳна асарлари яратиш чораларини 
кўриш, бунинг учун ижодкорларга мақсадли грантлар ажра-
тиш зарурлигини кўрсатиб ўтган эди. Шунингдек, давлати-
миз раҳбари ибо-ҳаё, поклик, сабр, шукроналик, илмга ин-
тилиш cингари эзгу қадриятларни тарғиб қиладиган мобил 
иловалар ва интернет платформаларини яратиш муҳим экан-
лигини ҳам қўшимча қилган эди.

Орадан салкам уч йил ўтди. Энди савол туғилади: бу даврда берилган топшириқлар 
ижроси бўйича соҳада қандай ишлар амалга оширилди? Миллат савиясини 

кўтарадиган фильмлар яратилдими? Бунга мутасаддилардан жавоб кутиб қоламиз.

Ўзбекистон Рес публикаси Давлат 
мулки қўмитаси Тошкент шаҳар бошқар-
маси томонидан 2002 йил 20 декабрдаги 
961-пп-р-сонли фармойишига асосан бе-
рилган 2003 йил 11 июлдаги 608-сонли 
мулк ҳуқуқини тасдиқловчи давлат ор-
дери йўқолгани сабабли бекор қилинади.

* * *
Хитой Халқ Рес публикаси томо-

нидан 2016 йил 8 декабрда BAIERGA-
NJIANG PAIZULA номига берилган 
E 85868592 рақамли фуқаролик па-
спорти Тошкент шаҳри ҳуд удида йўқо-
тиб қўйилган. Топиб олган шахсдан 
+998996063335 рақамига мурожаат қи-
лиш сўралади.

ЭЪЛОнЛАР

Туркия Сурияда 
ҳарбий база қурмоқчи

Туркия Сурияда иккита ҳарбий база ташкил 
қилиб, уларда 50 та F-16 самолётини жойлашти-
ришни режалаштирмоқда, деб ёзади turkiey 
нашри.

Анқара Дамашқ билан мудофаа бўйича ҳам-
корлик ҳамда суриялик ҳарбийларни ўқитиш 
ҳақида келишув имзолашни кўзламоқда. Сурия 
Туркиядан дронлар ва Исроил чегарасини на-
зорат қилиш учун радиолокация тизимларини 
сўраган.

Бу масала юзасидан ҳозирча расмий изоҳ йўқ.

Япония бош вазири 
АҚШга бормоқчи

Япония бош вазири Сигэру Исиба 6-8 февраль 
кунлари АҚШ президенти Дональд Трамп билан 
учрашиш учун АҚШга ташриф буюришни режа-
лаштирмоқда.

Учрашувда Осиё – Тинч океани минтақасидаги 
ҳамкорлик, Америка газини етказиб бериш ва Аляс-
када газ қувурини қуриш бўйича таклифлар билан 
боғлиқ масалалар муҳокама қилинади. 

Панама-Хитой меморандуми
 бекор қилинади

Панама президенти Хосе Рауль Мулино мамлакат Хитой билан «Бир макон – бир йўл» та-
шаббуси доирасидаги ҳамкорлик битимини узайтирмаслигини маълум қилди.

«Биз лойиҳани муддатидан олдин тугатиш имкониятини кўриб чиқмоқдамиз»,  деди Му-
лино АҚШ давлат котиби Марко Рубио билан бўлиб ўтган музокаралардан сўнг.

Трампнинг таклифи
«Канада АҚШ таркибига қўшилиб, солиқларни 

пасайтириши ва божхонани бекор қилиши керак», 
деди АҚШ президенти Дональд Трамп. 

«Биз Канада учун юз миллиардлаб маблағ сарф-
лаймиз. Бизда уларникидан кўра кўпроқ ресурслар 
бор. Канадаликлар учун солиқлар камаяди ва ҳарбий 
ҳимоя яхшиланади», деб ёзди Трамп «Truth Social» 
саҳифасида.

Оттава АҚШ товарларига нисбатан 106,5 милли-
ард долларлик 25 фоизли жавоб божларини жорий 
этди.

Ўзбекистон Таълим ва фан 
ходимлари касаба уюшмаси 
Рес публика кенгаши жамоаси 
тармоқнинг Жалақудуқ тумани 
кенгаши раиси Саидакмал Раҳ-
моновга турмуш ўртоғи

нодира РАҳМОнОВА
вафот этгани муносабати билан 
ҳамдардлик билдиради.

Ўзбекистон Металлургия 
ва машинасозлик саноати хо-
димлари касаба уюшмаси Рес-
публика кенгаши жамоаси На-
манган вилоятидаги «ЎзЧасис» 
 масъулияти чекланган жамияти 
касаба уюшма қўмитаси раиси 
Улуғбек Каримовга акаси

неъматжон кАРИМОВ
вафот этгани муносабати билан 
таъзия изҳор этади.

Жамият майда ташвишлардан қутулсагина, одамлар юксак ғоялар ҳақида фикрлай
бошлайди. Акс ҳолда, улар майда масалалар атрофида айланиб юраверади.

Қозоқбой Йўлдош

Азиз газетхон!

Мароқли 
дам олинг!

Келгил, эй, моҳилиқо, ҳуснингга қурбон ўлам,
Халқайи зулфи паришонингга қурбон ўлам,
Чашми масти лаби хандонингга қурбон ўлам,
Офтоби рўйи тобонингга қурбон ўлам,
Қадди шамшоди хиромонингга қурбон ўлам,
Ман сана қурбон ўлам. 

Изро Малаков ижросида

«ҚурбОн ўлаМ» 

MУАССИС:
Маҳкам билан танишган ку-

нимиз кечагидек эсимда... 
Ўшанда 2009 йилнинг 

 ноябрь ойи эди. Бу сафар ҳам 
инс титутга киролмагач, «Қў-
лимда коллеж дипломи, ҳуна-
рим бор, бекор юрмай», деган 
ўйда Кўкчадаги тўқимачилик 
фабрикасига (бир танишимнинг 
тавсия  си билан) ишга кирмоқчи 
бўлдим.

Эрта тонгда туриб, ўша кор-
хонага йўл олдим. Суриштириб 
билдимки, бу ерга ишга кириш-
дан аввал суҳбат ва синовдан 
ўтиларкан. Эшик олдида мен-
дан бошқа яна талай номзод-
лар бор эди. Маҳкамни илк бор 
шу ерда учратдим. У мендан ке-
йин ги навбатда эди. Кўриниши-
дан анча қўпол ва тўпори, муо-
маласи ҳам шунга яраша. Юзи-
даги чандиқ ва кўкаришлар анча 
уришқоқ йигит эканидан дало-
лат бериб турарди. Ёшимиз тенг 
бўлгани учун у билан бир зумда 
чиқишиб кетдик. Оққўрғон-
лик бу йигит аввал ҳам келган, 
аммо имтиҳондан ўтолмаган 
экан. Бир-биримизга ёрдами-
миз тегиши мумкинлигини қай-
та-қайта таъкидлагач, ортиқча 
эътироз билдирмадим.

Кутилган имтиҳонда унга 
қўлдан келганча ёрдам қилдим. 
Синовлар аслида у қадар мурак-
каб ҳам эмас экан – шунчаки од-
дий, ҳаётий саволлар. Суҳбатдан 
сўнг мени бошқа цехга «меха-
ник», уни бошқа цехга «грузчик» 
лавозимига қабул қилишди.

Бу жамоада ишлаганлар 
яхши билишади. Кийим-бош ал-
маштирадиган махсус хонада те-
мирдан ясалган шкафлар бўлади. 
Уларда ишчиларнинг кийим-ке-
чаги ва шахсий буюмлари сақла-
нарди. Иккаламиз бошқа бошқа 
сменада ишлашимизни ҳисобга 
олиб, Маҳкам билан менга шун-
дай шкафлардан биттасини бе-
ришди.

Шу тариқа ишга киришиб 
кетдим. Маҳкам билан смена ал-
машадиган пайтларда ёки ким-
нингдир ўрнига алмашиб ишла-
ган кезларимизда рўбарў келма-
сак, деярли учрашмасдик.

Бир куни кечки сменага кел-
сам, кийим алмаштириш хо-
насида жанжал бўляпти. Қара-
сам, Маҳкам ўзидан нимжонроқ 
бир йигитни аёвсиз калтакла-
япти. Бошқалар шунчаки томо-
шабин бўлиб турибди. Уларни 
ажратишга ҳаракат қилдим. 
Маҳкамни бир четга судраб, тан-
беҳ берган бўлдим. Бу ишим би-
лан балога қолдим – у мени ҳеч 
қандай сабабсиз куракда тур-
майдиган сўзлар билан ҳақорат 
қила бошлади. Бу ҳам етмаган-
дай, кутилмаганда юзимга мушт 
тушириб қолди. Жаҳлим чиқиб 
кетди, лекин ўзимни босдим. 
Ваҳоланки, унга бемалол кучим 
етарди. Қолаверса, у маст эди.

Бир хил одамлар бўлади, 
биров билан ҳеч қандай сабаб-
сиз ҳам ёқалашиб кетаверади. 
Маҳкам айни ўша тоифадан 
экан. Шу воқеадан кейин унга 
муносабатим ўзгарди. Кийим 
шкафимни ҳам алоҳида қилдим.

Аммо кўп ўтмай, у билан яна 
зиддиятга бордик. Бу сафарги 
тортишувга бир қиз сабаб  чи 
бўлди. Зилола унинг маҳалла-
сидан бўлиб, мен билан битта 
цехда, бир сменада ишларди. У 
қизларнинг «мастер»и, шу боис 
ускуналарга иккимиз бирдек 
жавобгар ҳисобланар, ишимиз 
ўзаро мулоқотни талаб этарди. 
Ҳар бир ишни у билан ба-
маслаҳат қилишга мажбур эдим. 
Маҳкам бўлса, ундан узоқроқ 
юришимни қатъий тайинлади.

Хуллас, бора-бора Маҳкамни 

унча хушламай қолдим. Қачон 
қараса, урушнинг пайидан бў-
либ юрадиган дилозор одам 
кимга ҳам ёқарди?..

Кунларнинг бирида сменани 
топшириб, кийим алмаштиради-
ган хонага келсам, шкафим ланг 
очиқ. Қайсидир «азамат» қулф  ни 
бузиб, ичини шипшийдам қилиб 
кетибди. Бир ҳафта олдин янги 
куртка олгандим. Уни ўғирлатиб 
қўйганимга қаттиқ ачиндим, са-
баби – пешона тери билан топ-
ган, харажатлардан мисқоллаб 
орттириб, йиққан пулимга сотиб 
олгандим. Аслида шкафда бун-
дан бошқа қиммат буюм ҳам йўқ 
эди.

Ўйланиб тургандим, Маҳкам 
келиб қолди. Ҳолатни кўргач, 
энсасини қотириб, «Эй, ўзинг-

 га пишиқ бўлмайсанми, чатоқ 
бўпти», деб ўзича койигандек 
бўлди-да, апил-тапил кийимла-
рини алмаштириб, цехга кириб 
кетди. Кейин билдимки, бу ерда 
кўп ўғриликлар бўлиб тураркан.

Корхонадаги фаолиятим 
тўққиз ойга етгач, сабр-бардо-
шим тугади. Бу ерда ортиқ қо-
лолмаслигимни тушуниб етдим 
ва ишдан бўшаб кетдим. 

Шу билан Маҳкамни бошқа 
кўрмадим.

Орадан йиллар ўтди. Ҳа-
ракатларим, уринишларим зое 
кетмади – ниҳоят ўқишга кир-
дим. Институтни тамомлагач, 
ўз соҳам бўйича ишга кирдим. 
Оила қурдим. Ҳаётим секин- 

аста изга туша бошлади. Тўқи-
мачилик фабрикаси, Маҳкам, 
йўқолган куртка эсимдан чиқиб 
кетди. Аммо...

2024 йил кузида машинани 
ювдириш баҳонасида тумани-
миздаги мойкага кирдим. Бир 
йигит кўзимга иссиқ кўрина 
бош лади. Яхшилаб разм солсам, 
Маҳкамга ўхшаяпти. Ортида 
6-7 ёшлардаги бола юрибди. «У 
бошқа тумандан бўлса, биз та-
рафларда нима қилади? Шун-
чаки одам-одамга ўхшайди-да», 
деб унча эътибор бермадим. 
Ишим битгач, у ердан кетдим.

Ўн кундан сўнг яна мойкага 
йўлим тушди. Бу сафар эски та-
нишимнинг қиёфадоши бўш 
экан, машинани ювиб беради-
ган бўлди. Иш жараёнида уни 
синчиклаб кузата бошладим. 
Тавба, одам бир-бирига шунча-
лик ўхшайдими ёки бу ростан 
ҳам ўшами?.. Фикримни уқди, 
шекилли:

– Оғайни, мабодо чекмай-
сизми? – деб гап бошлади у.

– Йўқ.
– Бир нарса сўрасам. Ўн 

йиллар олдин Кўкчадаги «текс-
тил»да ишламаганмисиз?

Адашмаган эканман. У ўша, 
эски танишим – Маҳкам эди.

– Ёдингизда экан-а. 
Шундан сўнг бир-биримиз 

билан худди эски қадрдонлар-
дек, қайта кўришдик. Мулоза-
матни йиғиштирдик. 

– Хўш, ошна, сени бу ер-
ларга қайси шамол учирди?

 – Ишлаяпман. Мойканинг 
иш бошқарувчиси холаваччам 
бўлади.

– Ёнингда юрган ким?
– Ўғлим.
– Боғча ё мактабга бормай-

дими? Нега ўзинг билан олиб 
юрибсан?

– Э, ўқиб олим бўлармиди? У 
менга тайёр дастёр-ку. «Соққа» 
топишни ўрганяпти. Бунинг 
устига, бошқа йўлим ҳам йўқ. 

– Сабаб бордир? 
– Бунинг тарихи узун. Жа 

қизиқаётган бўлсанг, айтиб бе-
раман.

– Машинани ювишга бир со-
атдан ортиқ вақт кетади. Демак, 
улгурасан.

Маҳкам ўз ишида давом 
этаркан, секин гап бошлади. 
Ора-орада ўғлига танбеҳ бе-
ришни ҳам унутмади.

– «Текстил»дан кейин бир 
қанча жойларда ишладим, – 
дея ҳикоясини бошлади у. – ле-
кин, тўғриси, биронтасини ёл-
читганим йўқ. Уйланганимдан 
кейин етишмовчиликлар рўй 
берди. Маҳалладаги таниш-
нинг сигирини ўғирлаб, сотиб 
юбордим. Кўп ўтмай, қилми-
шим фош бўлди. Отам зарарни 
қоп ламайман, қамалса-қамалар, 
балки шунда эси кирар, деб ту-
риб олди. Бир йилга яқин «ўти-
риб» чиқдим. Олти ой олдин хо-
тиним билан қаттиқ тортишиб 
қолдик. Жаҳлим чиқиб кетди – 
аёвсиз калтакладим. Ўғлимни 
бермадим, қизимни олиб, кетиб 
қолди. Эртаси куни укаси ўғ-
лимизни олиб кетишга келди. 
Уни ҳам роса дўппосладим. Бир 
ҳафтадан сўнг бу ерга келдим. 
«Пахан» билан «мамул» ёлғиз 
қолди. Уларнинг менга кўзи 
учиб тургани ҳам йўқ, аслида. 
Мана, олти ойдан буён шу ерни 
«гуллатяпман».

– Маҳкам, шу уришиб, би-

рон-бир натижага эришдингми? 
– дедим дангал. – Ҳаётингда эн-
тикиб, орзиқиб эслайдиган ҳо-
латнинг ўзи йўқ, шекилли. Бо-
ланг олти ойдан бери онасини 
соғинмадими? Ота-онангга ич-
инг ачимайдими? Ҳеч бўлмаса, 
уларга пул жўнатиб тургандир-
сан?..

– Хотиним ажрашишга ариза 
берган. Ажрашсак, қайта уйла-
наман. «Отаўғил» эса ўзим би-
лан қолади. Уйга пул жўнатмай-
ман ҳисоби. еб-ичиб юрибман. 
Ортса, йиғяпман.

«Отаўғил»ни бироз кузат-
дим. Кўриниб турибдики, унда 
ҳеч қандай соғинч йўқ, аксинча, 
кўзлари совуқ ва нурсиз.

– Онангни соғинасанми? – 
аста сўрадим ундан.

– Йўқ, дадам билан юрсам 
бўлди.

Билдимки, на Маҳкамга, на 
унинг ўғлига панд-насиҳат қи-
лишдан наф йўқ. Орадан шунча 
йил ўтса ҳам ўзгармаган. Бо-
шига тушган ташвишлардан 
етарлича хулоса чиқармаган. Ак-
синча, унинг ўз ҳақиқати, ўз ҳаёт 
йўли бор ва унда собит. Наилож, 
 букрини гўр тўғрилайди. Ишқи-
либ, «отаўғил»ни ҳам мана шу-
нақа қисмат кутмасин-да... 

Машинани ювиб бўлгач, 
унинг ҳақини узатдим. Бироқ у 
пулни олишни истамади. Таби-
ийки, ҳайрон қолдим.

– Хижолат бўлма, олавер, 
меҳнат ҳақинг, ахир.

– «Текстил»да йўқолган 
куртканг эсингдами?

– Ҳа, нимага сўраяпсан?
– Шунчаки ўзим. Ким олган 

деб ўйлайсан?
– Қайдам, қўлга тушмаган – 

ўғри эмас.
– Унда, майли, пулни олга-

ним бўлсин...
Унга ялт этиб қарадиму қал-

бимда қандайдир оғриқ сез-
гандек бўлдим. Машина ўрин-
диғига беҳол чўкдим...

Аҳолиси ҳозир 1 минг 740 нафар. 
Одамлари асосан боғдорчилик ва бошқа 
деҳқончилик билан шуғулланади. Чорва-
чилик, паррандачилик ва асаларичилик 
билан машғул оилалар ҳам бор. Ўтган 
даврда 59 нафар фуқарога деҳқончилик 
қилиш учун узоқ муддатга ер ажратилган. 
Маҳаллада ногиронлиги бўлган шахслар 
45 нафар, «Аёллар дафтари»га киритил-
ган хотин-қизлар 36 нафар, «Ёшлар даф-
тари»га киритилган ёшлар эса 7 нафарни 
ташкил этади. 

Санганакда «Қишлоқда бир кун» 
лойи ҳаси доирасида Тошкент вилояти ҳо-
кими Зойир Мирзаевнинг фуқаролар учун 
оммавий сайёр қабули бўлиб ўтди. Унда 
вилоятдаги 4 та сектор раҳбарлари бирга-
ликда аҳолининг мурожаат ва таклифла-
рини тинглашди. 

– 30 ёшли ўғлим икки йил аввал хо-
риж га ишлаш учун кетганди, – дейди Зу-
лайҳо Убаева. – У ерда ҳужжатларини 
йўқотиб қўйган, анчагина сарсон бўлди. 
Ўтган йилнинг октябрь ойида вилоят ҳо-
кими бошчилигида мигрантлар билан он-
лайн мулоқот бўлди. Ўшанда ўғлимга ҳам 
мулоқотга уланишини айтдик. Унинг му-
рожаатини тинглаган ҳоким чиптасига 
ёрдам бериб, уч кундаёқ бағримизга қай-
тиб келишига сабабчи бўлди. Ҳозир мен 
сайёр қабулга миннатдорлик билдиргани 
келдим...

Сайёр қабулда фуқаролар ишга жой-
лашиш, кадастр ҳужжатларидаги муам-
моларни ҳал этиш, тадбиркорликни йўлга 
қўйиш, даволаниш каби кўплаб мурожа-
атлар билан вилоят ҳокими ҳамда сектор 
раҳбарларига юзланишди. Вилоят ҳоки-
мининг ҳар бир соҳа раҳбар ва  мутахас-
сисларига берган топшириқлари орқали 
фуқароларни қийнаб келаётган кўплаб 
муаммолар шу ернинг ўзида ечим топди. 

Тадбир давомида вилоят Соғлиқни 
сақлаш бошқармаси ва туман Тиббиёт 
бирлашмасининг малакали эндокри-
нолог, лОР, ЭКГ, педиатр, уролог-жар-
роҳ, гинеколог каби тор доирадаги ши-
фокорлар томонидан жами 14 дан зиёд 
йўналишларда 300 нафарга яқин кекса-
лар, туғиш ёшидаги аёллар, ёшлар сало-
матлиги текширилди. Шу билан бирга, 
ётоқда, ҳаракати чекланган айрим фуқа-
ролар хонадонида ҳам мутахассислар 
томонидан тиббий текширувлар ўтка-
зилди. Жараёнда беморларга керакли 
тавсиялар берилди, уларни соғлом-
лаштириш режаси белгилаб олинди.

– Ҳозирги вақтда олис жойлардаги 
аҳолига тиббиётни имкон қадар яқин қи-

лиш бизнинг асосий вазифаларимиздан 
бири, – дейди Тошкент вилояти соғлиқни 
сақлаш бошқармаси бошлиғи Тўрақул Ар-
зиқулов. – Биз, энг аввало, скрининг тек-
ширувлари ўтказамиз. Бу орқали бемор-
ларда қанд касаллигининг олдини олиш, 
турли ёшга доир хасталикларни таҳлил 
қиламиз. Одатда, ҳавоси тоза, тоғли 
жойларда касалликка чалинишлар кам 
бўлади. Бироқ барибир аҳоли саломатли-
гида муаммолар бўлиши тайин ва унинг 
олдини олиш зарур. Шунинг учун, кўчма 
тартибда, зарур ускуналар асосида тек-
ширув ўтказяпмиз.

Шунингдек, тадбир доирасида 
маҳалла ёшлари иштирокида волейбол, 
стол тенниси, шахмат, шашка каби қа-
тор спорт турлари бўйича мусобақалар 
ташкил этилди. Ғолиблар ва фаол ишти-
рокчилар ташкилотчилар томонидан 
эсдалик совғалари билан тақдирланди. 
Ҳудуддаги ягона 21-умумтаълим мак-
таби кутубхонаси учун 500 га яқин ба-
диий ва илмий-оммабоп китоблар топ-
ширилди. Аҳоли, айниқса, ёшларнинг 
вақтини мазмунли ташкил этиш мақса-
дида кўчма кинотеатр ташкил этилиб, 
бадиий фильмлар намойиш қилинди.

– Бундай саъй-ҳаракатлардан кўзлан-
ган мақсад, аввало, санганаклик ёшлар-
нинг ижтимоий фаоллигини ошириш, – 
дейди Ёшлар ишлари агентлиги Тошкент 
вилояти бошқармаси раҳбари Нодир Ҳо-
жиев. – Кун давомида ёшларнинг таклиф 
ва ташаббусларини ўргандик. Энди йил 
давомида улар билан мунтазам ишлаб, 
вилоятда ташкил этиладиган турли тад-
бирлар, оммавий спорт мусобақалари, 
ижтимоий лойиҳаларга жалб қиламиз. 

Сайёр қабулдан сўнг аҳоли учун ма-
даний-маърифий тадбир ҳам ташкил 
этилди. Дастурхон ёзилиб, ош тортилди. 

Шундан сўнг, кун анча кеч бўлиб қол-
ганига қарамасдан, вилоят сектор раҳбар-
лари ёши улуғлар, ногиронлар, ижтимоий 
ҳимояга муҳтож фуқароларнинг хонадон-
ларига кириб, са-
мимий суҳбатлар 
қуришди.

Ф у қ а р о л а р 
миннатдорлик ай-
тиш билан бирга, 
ҳудуд ривожи 
ҳамда аҳоли ҳаё-
тининг янада ях-
шиланиши бўйи-
 ча ўз таклиф ва 
мулоҳазаларини 
билдиришди.

Шоҳида болалигида врач бўлишни 
орзу қиларди. Бироқ камбағал оилада туғил-

гани унга панд берди. Ота-онасининг топган-тутгани 
тўққиз фарзандни тарбиялаб улғайтириш, рўзғорни теб-

ратиш учун аранг етарди. Шу боис у институтда ўқиб, оила 
иқтисодига зарар етказишни истамади, оддийгина ҳамшира-

лик касбини танлади. Ҳар нечук, ўз ишининг ҳақиқий  устаси 
бўлиб етишди. Унга кўпчилик «доктор» деб мурожаат қилар, 
бундан кўнгли тоғдек кўтариларди. Бироқ...

Камбағални туянинг устида ҳам ит қопади дейишлари бежиз эмас экан. 
Шоҳида оила қуриб, икки фарзандли бўлганида турмуш ўртоғи вафот этди. 
Рўзғорнинг бор ташвишлари унинг елкасига тушди. Қайноғалари ота уйи-
 ни бўшатиб қўйишни талаб қилишди. Бу ёқда янгаларининг манглайлари 
мушт бўлди. У қизлари билан бирга ижарага олинган уйда яшай бош лади. 
Ишдан сўнг қўни-қўшниларнинг илтимосига  кўра, уларга укол қилди. 
Ким беш, ким ўн сўм, ким иккита нон берди. 

Қандай яшашидан қатъи назар, Шоҳида қизларини олий ўқув юр-
тида ўқитишга аҳд қилди. Шунга кўра, болалик пайтлариданоқ яхши 

таълим олишлари учун уларга шароит яратди. Доим битта кўйлак 
кийиб юрса ҳам, ёвғон шўрва ичса ҳам, қизларига репетитор ёл-

лаш учун пул топди. Дам олиш кунлари Ҳазорасп бозоридан 
келтирилган майда-чуйда маҳсулотларни уйма-уй юриб 

сотди. 

Орадан йиллар ўтиб, аста-секин оиланинг иқтисодий аҳволи ўнгланди. 
Шу боис икки хонали уй олди. Қизлари у орзу қилганидек оқила ва би-
лимли бўлиб вояга етдилар. Каттаси Манзура Урганч давлат университе-
тига грант асосида ўқишга кирганида Шоҳидадан бахтли инсон йўқ эди. 
Кичкинаси Мадина эса «Она, мен Кореяда таълим олишни  хоҳлайман», 
деганида, кўп ўйлаб ўтирмай, уни корейс тили курсларида ўқитди. Нати-
жаси чакки бўлмади – Мадина Корея нинг нуфузли университетига ки-
риш имтиҳонларидан  муваффақиятли ўтди. Шоҳида «Сени, албатта, ўқи-
таман!» деди ва уйини сотувга қўйди. «Ундай қилманг, она, мен шу ерда 
ҳам ўқийвераман», деди Мадина хижолат тортиб. «Йўқ, Кореяда ўқийсан, 
ўн йилдан зиёд ижарада яшадик, яна яшайверамиз», деди Шоҳида қизини 
бағрига босиб.

Мадина университетда қунт билан таҳсил ола бошлади. Иккинчи 
курсда грант ютиб олишга муваффақ бўлди. Шоҳида эса кунни тунга улаб 
меҳнат қилиб, кредитга уй харид қилди. Ўша кезлар катта қизи дарсдан 
сўнг болаларга инглиз тили бўйича репетиторлик қиладиган бўлди.

Ҳозир Мадина учинчи босқичда ўқимоқда. Институтни тугатиб, магис-
тратурада таҳсил олмоқчи. 

– Насиб қилса, қизим олима бўлади, – дейди Шоҳида ишонч  билан.
Мен агар ҳамма ҳам у каби фикрлаб, у сингари меҳнат ва ҳаракат қилса, 

барча қизларимиз бахтли бўларди, деб ўйлайман. Аслида аксарият ота-она-
лар учун фарзандларининг келажаги барча нарсадан муҳим ҳисобланади. 
Улар  бунинг учун ўз ҳаётларини фидо қилишга ҳам тайёр бўладилар. Би-

роқ баъзи ота-оналар фарзанди учун нима муҳимлигини тўғри англамайди. 
Кимдир ўзи емай, ичмай фарзандига пул жамғаради, 
кимдир болам мен кўрган қийинчиликни кўрмасин дея, 
уни эркалатиб қўяди. 

Шоҳиданинг фидокорлиги эса Конфуцийнинг 
 қуйидаги сўзларини ёдга солади: «Агар сизнинг режан-
гиз бир йиллик бўлса, шоли экинг; ўн йиллик бўлса, да-
рахт ўтқазинг, агар бир умрлик режа тузган бўлсангиз, 
болаларингизни тарбияланг».

Айниқса, қиз болани муносиб тарбиялаш, ўқитиш, 
илмли қилиш орқали унинг бахтли турмуш кечири-
шини кафолатлаш мумкинлигини ҳаётнинг ўзи исбот-
ламоқда.

Бир умрлик режа

Муҳаббат 
ТўРАбОЕВА
«ISHONCH»

САНГАНАКДА САЙЁР ҚАБУЛ
кўплаб муаммолар жойида ҳал бўлди

Санганак – тошкент вилояти Паркент тумани тоғ ёнбағридаги қиш-
лоқлардан бири, туман марказидан қарийб 25 километр узоқда жой-
лашган. Айрим тарихий манбаларда 600-700 йил аввал ташкил топ-
гани қайд этилган. топономикасидаги «Санг» – тош, тупроқ, яъни 
«тошли қишлоқ» маъносини билдиради. тилдан-тилга ўтиб келаёт-
ган яна бир ривоятда Сангил ота исмли киши ушбу ҳудудда истиқомат 
қилгани, Санганак номи шундан келиб чиққани ҳам айтилади.

Холида 
ЭгАМбЕРДИЕВА

«ISHONCH»

ИЗТИРОБ

ғуломжон 
МИРАҳМЕДОВ

«ISHONCH»

Яхши ва ёмон хулқнинг ҳаммаси шароит, тарбия, одатланиш
натижасида вужудга келади. Яхши хулққа ҳам одат туфайли эришилади.

Абу Али ибн Сино


